
        Hörmətli həmkarlar!
Sizi 30 sentyabrda keçiriləcək “Dünyaya inteqrasiya və elmlər arası 
əlaqə”Azərbaycan-2020 Beynəlxalq elmi praktik konfransda iştirak etməyə dəvət 
edirik. Mövcud vəziyyətlə əlaqədar konfrans onlayn qaydada (vidiokonfrans 
halında) keçiriləcəkdir.Konfransda professor və elmlər namizədləri,elmi işçilər, 
doktorant və magistrlar iştirak edə bilər.Tezis materialları məlumat məktubunda qeyd 
olunduğu qaydalara uyğun tərtib edilməlidir.Nəzərinizə çatdırırıq ki, ISBN və DOI 
nömrələrinin verilməsi ilə elektron konfrans materialları toplusu nəşr olunacaqdır. 
Konfrans iştirakçılarının elektron konfrans materialları toplusu  
https://www.virtualconferences.press saytında yerləşdiriləcəkdir. 
Konfransın nəticələrinə görə, iştirakçıların məruzələri arasında ən yaxşı əsərlər 
qeyd ediləcəkdir. Bu əsərlərin müəllifl əri sertifi katlarlarla təltif ediləcəkdir.                                                                                 

   Dear Colleagues!
We invite you to take part in the International Scientifi c and Practical Conference 
“ Integration into the world and connection of sciences” Azerbaijan-2020, which 
will be held on September 30. Due to the current situation, the conference will be 
held online (in the form of a video conference). The conference can be attended by 
professors and candidates of sciences, researchers, doctoral students, masters. Thesis 
materials must be compiled in accordance with the rules outlined in the information 
letter. Please be informed that a collection of e-conference materials will be published 
with ISBN and DOI numbers. A collection of e-conference materials will be posted 
on https://www.virtualconferences.press.

According to the results of the conference, the best works will be noted among the 
reports of the participants. The authors of these works will be awarded certifi cates.

 Уважаемые коллеги!
Приглашаем вас принять участие в Международной научно-практической 
конференции «Интеграция в мир и связь наук» Азербайджан-2020, которая 
состоится 30 сентября. В связи со сложившейся ситуацией конференция будет 
проходить в режиме онлайн (в форма видеоконференции).В конференции могут 
принять участие профессора и кандидаты наук, исследователи, докторанты 
и магистры.Тезисы должны быть составлены в соответствии с правилами, 
изложенными в информационном письме. Обращаем ваше внимание, что 
сборник материалов электронной конференции будет опубликован с номерами 
ISBN и DOI.Сборник материалов электронной конференции будет размещен 
на https://www.virtualconferences.press.

По итогам конференции лучшие работы будут отмечены среди докладов 
участников. Авторам этих работ будут вручены сертификаты.

“QIYOMAT” – TABIAT VA JAMIYATNING OLTIN MUVOZANATI

Farmonova M.F. 
Buxoro muhandislik texnologiya instituti akademik litseyi o’qituvchisi 

Tabiat va jamiyat. Olam va odam. Aslida bir butunlikdan iborat,  tanho bir qudrat mahsuli 
bo’lgan borliqni  ikkiga   ajratgan kuch bu Insondir. Tabiatning ajralmas bo’lagi, bir zarrasi bo’la 
turib, tabiat ichra o’z jamiyatini, olam aro o’z olamini yaratdi. Shu bilan kifoyalanmadi Hazrati 
Inson: borliq qonunlari  ustidan hukmronlik qiluvchi bashariyat qonunlarini kashf qildi. Ayni shu 
nuqtada olamning oltin mezonlari buzila boshladi. Tabiat va jamiyat aro mutanosiblikka putur 
yetdi. Uyg’unlik buzilgan joyda esa adoqsiz fojialar ro’y beradi. 

Murakkab badiiy tafakkur sohibi Chingiz Aytmatovning «Qiyomat» romanida xuddi shu 
fojialar asl holicha tasvirlangan. Asar ifoda markazida o’tkir umumbashariy g’oyalar - insoniylik, 
vatanparvarlik, e’tiqodda sobitlik, mehr-shafqat kabilar harakat qiladi. Asarning dunyoviy qiymati 
ham aslida shudir. Negaki, asardagi qahramonlar ayni bir millat doirasidan umumiy insoniyat 
doirasiga olib chiqilgan. Shu sabab «Qiyomat» ni qaysi xalq ,qaysi millat o’qimasin, unda o’zini, 
o’z fojialarini ko’rganday bo’laveradi. “Qiyomat” romanining bosh g’oyasi mantig’ida taraqqiy 
qilayotgan jamiyatizning fojialarini, ularning ildizlarini ko’rsatib berish va shu bilan insoniyatni 
xabardor qilish, ogohlikka chorlash yotibdi. Adib insoniyat o’z qo’li bilan o’zini halokat sari 
yetaklayotgani, insoniy qiyofaning yo’qolayotgani, eng achinarlisi, bu barchamizning shundoq ko’z 
o’ngimizda, ishtirokimizda bo’layotgan esa-da, qarshilik ko’rsatmoqqa kuch topilmayotganidan 
iztirobga tushadi. Ch. Aytmatov faylasuf yozuvchi sifatida olamdagi har qanday fojia zamirida 
tabiat va jamiyatdagi azaliy mutanosiblikning darz ketishi bosh sabab bo’lib turganligini yoki, 
boshqacha aytganda, har qanday g’ayrimutanosiblik fojiaga sabab bo’lishini bor bo’y-basti 
bilan tasvirlaydi. Asar sarlavhasiga ko’zi tushgan har qanday insonda bu asar fojiali qismatlar 
haqida ekanligi borasida tasavvur uyg’onadi. Qiyomat - Ch.Aytmatov    nega ilohiy mazmun 
kasb etuvchi bu so’zni sarlavha mavqeiga ko’tardi? Avvalo, “qiyomat” so’zining “O’zbek tilining 
izohli lug’ati”da izohlangan ma’nosiga diqqatni qaratsak: “Qiyomat – arabcha so’z bo’lib, diniy 
e’tiqodlarga ko’ra go’yo bu dunyo tugagach, u dunyoda hamma tirilib, so’roqqa to’planadigan 
kun, oxirat, mahshar. Ko’chma ma’noda : qiy-chuv, to’polon, ur-yiqit” (1;569).

Demak, bu so’z barcha bashar avlodi qilgan qilmishlari uchun oliy qudrat oldida javob 
beradigan kun, ma’nosini ifodalaydi. Bundan ko’rinib turibdiki, faqat shu so’zgina roman voqealari 
tasviriga, qahramonlar qismatiga mosdir. Avvalo, ta’kidlash joizki, asarning asl ruscha matnida 
sarlavha butunlay boshqa so’z bilan ifodalangan: “Plaxa”. Bu so’z ruschadan tarjima qilinganda, 
“maqtal, kunda (qadimda o’limga hukm etilganlar boshi chopiladigan yog’och kunda)” degan 
ma’noni anglatadi. Asarning o’zbek mutarjimi Ibrohim G’afurov esa sarlavha uchun to’g’ridan-
to’g’ri, so’zma-so’z tarjima beruvchi “Kunda” so’zi yoki “Qatl kundasi” birikmasini emas, balki 
mutlaqo boshqa  “Qiyomat” so’zini tanlaydi. Negaki, faqat shu so’zdagina asarning butun matnida 
akslanuvchi sadoni sezish mumkin. Shu sabab kitobxon asar nomini o’qiboq sergak tortadi va 
romanni boshdan oxir qiyomatni anglash hushyorligi bilan o’qiydi. Bu esa asar bosh g’oyasining 
o’quvchi tomonidan tezroq idrok qilinishiga turtki beradi. Bu borada asarning o’zbek tilidagi 
jarangini sayqallagan tarjimon Ibrohim G’afurovning so’z tanlash borasidagi injiq tabiatiga tahsin 
aytmoq joiz. «Qiyomat»da tasvirlangan fojialar, halokatlar bu dunyodagi  - tiriklar olamidagi 
qiyomat ko’rinishlari, lavhalaridir. 

Asardagi Iso Masih obrazi tilida bu g’oya quyidagicha ifoda topadi: «Yaxshilikka qarshi, odam 
tabiatiga qarshi olam yaratilgandan buyon Yer yuzida ro’y bergan barcha dahshatli gunohi azimlar 
nima,  bularning qayeri Qiyomat kun so’rog’idan kam?» (3;413) Insoniyat nega u dunyodagi qiyomat 
kunidan qo’rqa turib, o’z olamida qiyomatlar qiladi? O’zi sabab qo’payotgan qiyomatlarning oldini 
olish, to’xtatish, jilla qursa, buning Yer yuzidagi qiyomat ekanini tushunmoqqa ojizlik qilayotgan 
Bani bashar yagona Ilohning qudratli qiyomatini tasavvur qilmog’i mahol emasmi? Asar boshidan 
to so’ng nuqtasiga qadar kitobxon tafakkurini ana shunday savollar tinch qo’ymay, javob talab 

qilaveradi. Sanoqli o’rindagina tilga olingan “qiyomat” so’zining qudratli ohangi asar boshdan 
oxiriga qadar har sahifa, har misra qatida jaranglayveradi. Afsuski, bu qiyomatga Xalloqning nodir 
xilqati – inson  qilmishlari sababdir. Asarda borliq fojialari sababkori deya odamzot talqin qilinadi 
va asl fojia  ochib beriladi. 

«Qiyomat» asaridagi alohidalik xususiyati kishilik jamiyatining 2000 yillik tarixiga 
daxldorligidadir. Romandagi voqealarning real maydoni XX asr oxirlariga to’g’ri keladi. Yozuvchi 
asarning bir o’rnida bunga aynan ishora qilgan: «Ushbu hodisot ro’y bergandan buyon 1950 yil 
o’tganiga qaramay, sira buni aqliga sig’dirolmas..» (3;423) Agar «ushbu hodisot» deganda Iisus 
Xristosning xochga tortilish voqeasi nazarda tutilayotgani va bunda payg’ambarning 33 yoshda 
bo’lganini, bugungi taqvim asosi Iisus Xristos – Iso  Masihning tavallud yili ekanini inobatga  
olsak, 33+1950=1983-yil kelib chiqadi. Demak, asarning bosh voqealari ayni shu yil atrofl arida 
yuz beradi. Ammo yozuvchi qismat fojialari sirini ancha olis davrlardan – Iso Masih yashagan 
yillar sabog’idan qidiradi. Boshqa bir o’rinda sovet hokimiyatiga qarshi kurashgan Guram 
Jo’xadze taqdirini taftish qiladi. Biroq kitobxon makon va zamon uzra qoqilmasdan, surinmasdan, 
ortiqcha hayratga tushmasdan tafakkur qilaveradi. Tarix voqealari oqimining kirib kelishi unga 
xalal bermaydi, balki asar mohiyatini, yozuvchi dilso’zini yanada teranroq anglaydi. «Qiyomat» 
romanidagi voqealar tabiatdan – jamiyatga , jamiyatdan – tabiatga  yo’nalishida rivojlanadi. Bu 
esa bu ikki tushunchaning aslida bir butun ekanligi, biri ikkinchisisiz mavjud bo’la olmasligiga 
urg’u beradi. «Qiyomat» romanini yozishda ham adib o’z uslubiga sodiq qoladi. Turfa taqdirlar 
tasviriga bag’ishlangan «Qiyomat» romanida yozuvchi Ch.Aytmatov olam va odam haqidagi 
falsafi y qarashlarini  zohir etgan.

